
	[bookmark: _Hlk115704726]1. Արդարադատության նախարարություն 
	29.06.2026թ.

	
	N /27.1/33905-2026

	Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով ի թիվս այլնի նախատեսվում է փոփոխություն կատարել նաև հավելվածի 6-րդ կետում, մինչդեռ Նախագծի 1-ին կետի 5-րդ ենթակետի ե․ պարբերությամբ հավելվածի 6-րդ կետը նոր խմբագրությամբ է շարադրվում, ուստի անհրաժեշտ է Նախագծի 1-ին կետի 1-ին ենթակետից հանել «, 6-րդ կետում» բառերը։
2․ Նախագծի 1-ին կետի 5-րդ ենթակետի բ․ պարբերությամբ լրացվող 3․1-ին կետի 3-րդ ենթակետի «լոլիկի» բառից հետո առաջարկում ենք լրացնել «յուրաքանչյուր» բառը։
3․ Նախագծի 1-ին կետի 5-րդ ենթակետի ե․ պարբերությամբ նոր խմբագրությամբ շարադրվող 6-րդ կետում անհրաժեշտ է հստակեցնել, թե դիմումի ուսումնասիրություն և անհամապատասխանությունների բացակայության դեպքում տնտեսավարող սուբյեկտի և նախարարության միջև պայմանագիրն ինչ ժամկետում է կնքվում։





4․ Հաշվի առնելով Նախագծի 1-ին կետի 5-րդ ենթակետի թ․ պարբերությամբ լրացվող 11-րդ կետի դրույթները՝ առաջարկում ենք այդ դրույթները նախատեսել որպես տնտեսավարող սուբյեկտի և նախարարության միջև կնքվող պայմանագրի դրույթներ։
5․ Նախագծի 1-ին կետի 5-րդ ենթակետի ժ․ պարբերության «Ձև N 2-ում» բառերն առաջարկում ենք փոխարինել «Ձև N 2-ի ամբողջ տեքստում» բառերով՝ ինկորպորացման հետ կապված խնդիրներից խուսափելու նպատակով։ 
	1. Ընդունվել է։







2.  Ընդունվել է։

  
3. Չի ընդունվել։
  Հաշվի առնելով, որ Նախագծի 6-րդ կետով սահմանվում է, որ 12 աշխատանքային օրվա ընթացքում իրականացվելու է փաստաթղթերի ուսումնասիրություն և պայմանագրի կնքում, ինչպես նաև այն հանգամանքը, որ Էկոնոմիկայի նախարարության կողմից իրականացվող այլ ծրագրերի շրջանակներում տնտեսավարողների կողմից ներկայացվող տվյալների թերությունները շտկելու համար պահանջվում է բավականաչափ ժամանակ՝  պայմանագրերի կնքման համար առանձին ժամկետ սահմանելը գտնում ենք ոչ նպատակահարմար։
4.  Ընդունվել է։



5. Ընդունվել է։


	2. Ֆինանսների նախարարություն 
	29.06.2026թ.

	
	N 01/9-2/17284-2026

	1. Նախագծերի շրջանակներում բացահայտված չեն աջակցության շրջանակներում նոր ապրանքատեսակների ներառման շարժառիթների, փոխհատուցման չափերի (այդ թվում` հաշվի առնելով սեզոնայնությունը), հրատապության և ակնկալվող արդյունքների վերաբերյալ հիմնավորումները: Հետևաբար, առաջարկում ենք նախագծից հանել նոր ապրանքատեսակների վերաբերյալ դրույթները:

2. Վերոնշյալ նախագծերի ընդունման դեպքում անհրաժեշտ փոխհատուցման տրամադրման չափը հուլիս ամսվա համար գնահատվում է շուրջ 5.9 մլրդ դրամ, սակայն նախագծերով ներկայացված չեն այդ ծախսերի ֆինանսավորման աղբյուրները: Հաշվի առնելով, որ 2026թ. կառավարության ՊՖ-ում հասանելի միջոցներ առկա չեն, ինչպես նաև այն, որ Էկոնոմիկայի նախարարության կողմից ներկայացվել են շուրջ 18․0 մլրդ դրամի լրացուցիչ ֆինանսավորման պահանջներ տարբեր աջակցության ծրագրերի գծով, անհրաժեշտ է հստակեցնել նշված ծախսերի ֆինանսավորման աղբյուրը, այդ թվում՝ դիտարկելով նախարարության կողմից իրականացվող ծրագրերի օպտիմալացման, կրճատման, դադարեցման կամ վերաբաշխումներ կատարելու հնարավորությունները։
	1. Չի ընդունվել։
Նոր ապրանքատեսակները ներառվել են տնտեսավարողների հետ կայացած քննարկումների ժամանակ վերջիններիս առաջարկությամբ՝ արտահանման շուկաներում տվյալ ապրանքների մասով, ինչպես նաև Եվրոպական Միության անդամ երկրներում, Մեծ Բրիտանիայում, Հյուսիսային Իռլանդիայի Միացյալ Թագավորությունում կամ Շվեյցարիայում ծաղիկի մրցունակությունն ապահովելու նպատակով։
2. Ընդունվել է ի գիտություն։


	3. Տարածքային կառավարման և ենթակառուցվածքների նախարարություն 
	26․06.2026թ.

	
	N ԴԽ/15.2/24599-2026

	  Առաջարկություններ և դիտողություններ չկան։
	

	4. Պետական եկամուտների կոմիտե
	26․06․2026թ.

	
	N 01/3-3/38854-2026

	1․ «Հայաստանի Հանրապետության կառավարության 2026 թվականի հունիսի 4-ի N 800-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ հաշվի առնելով այն հանգամանքը, որ նախագծով ներկայացված՝ վերադարձվող և վերաներմուծվող ապրանքների մասով կարող են առաջանալ նույնականացմանն առնչվող խնդիրներ, ուստի նախագծի 1-ին կետի 5-րդ ենթակետի «զ» պարբերությամբ նախատեսված՝ որոշման հավելվածի 8-րդ կետում լրացվող 2.1-ին ենթակետն առաջարկում ենք շարադրել հետևյալ խմբագրությամբ՝
[bookmark: _Hlk233384289]«2․1․ դիմումին կից ներկայացված 3-րդ և 3․1-ին կետերում նշված ապրանքները հետ են վերադարձվել Եվրասիական տնտեսական միության անդամ չհանդիսացող պետություններից՝ ձևակերպվելով «Վերաներմուծում» մաքսային ընթացակարգով կամ հետ են վերադարձվել Եվրասիական տնտեսական միության անդամ հանդիսացող պետություններից»։
Վերոնշյալով պայմանավորված՝ առաջարկում ենք նաև նախագծի 1-ին կետի 5-րդ ենթակետի «թ» պարբերությամբ նախատեսված՝ որոշման հավելվածում լրացվող 11-րդ կետը համապատասխանեցնել որոշման հավելվածի 8-րդ կետում լրացվող 2․1-ին ենթակետի՝ առաջարկվող խմբագրությանը։
Միաժամանակ, հաշվի առնելով այն հանգամանքը, որ նախագծի կարգավորումներն առնչվում են սննդամթերքին և պահպանման կարճ ժամկետ ունեցող ապրանքներին, առաջարկում ենք վերադարձվող կամ «Վերաներմուծում» մաքսային ընթացակարգով ձևակերպվող ապրանքների համար սահմանել հստակ ժամկետ։
	Ընդունվել է։



















Չի ընդունվել։
     Քանի որ Նախագծի 11-րդ կետով սահմանվում է, որ վերաներմուծված կամ հետ վերադարձված կամ ոչ ջերմատնային արտադրության ապրանքների մասով տրամադրված փոխհատուցումը դրանք հայտնաբերելու օրվան հաջորդող 10 աշխատանքային օրվա ընթացքում տնտեսավարող սուբյեկտի կողմից ենթակա է վերադարձման, մյուս կողմից Նախագծում ներառվում է նոր դրույթ, ըստ որի դիմումների ուսումնասիրության և անհամապատասխանությունների բացահայտման անհրաժեշտությունից ելնելով նախարարությունն իրականացնում է հարցում Հայաստանի Հանրապետության պետական եկամուտների կոմիտե, ապա վերադարձվող կամ «Վերաներմուծում» մաքսային ընթացակարգով ձևակերպվող ապրանքների համար ժամկետի նշումը գտնում ենք ոչ նպատակահարմար։



